
 

 

 

ᐃᓚᒌᑦ ᐋᓐᓂᖅᓯᕆᖃᑦᑕᐅᑎᖃᑦᑕᕐᓂᖏᑦ ᐊᒻᒪ ᖁᓄᔪᕐᓂᐊᕐᓂᒃᑯᑦ ᐊᑐᕐᓂᕐᓗᐃᓂᖅ ᐃᓄᐃᑦ ᓄᓇᖓᓐᓂ 

 

ᐃᓚᒌᑦ ᐋᓐᓂᖅᓯᕆᖃᑦᑕᐅᑎᖃᑦᑕᕐᓂᖏᑦ ᐊᒻᒪ ᖁᓄᔪᕐᓂᐊᕐᓂᒃᑯᑦ ᐊᑐᕐᓂᕐᓗᐃᓂᖅ ᓱᓕ ᐊᒃᑐᐃᕙᓪᓕᐊᕗᖅ ᐃᓄᐃᑦ 

ᓄᓇᓕᖏᓐᓂ ᑲᓇᑕᒥ ᓱᒃᑲᓂᖅᓴᐅᓪᓗᓂ ᖃᓪᓗᓈᑦ ᓄᓇᖓᓐᓂᑦ.  ᐊᒃᑐᐃᓂᕆᔭᖓ ᐋᓐᓂᖅᓯᕆᖃᑦᑕᐅᑎᖃᑦᑕᕐᓂᖅ 

ᓴᖅᑭᓯᒪᔪᖅ ᑕᒪᒃᑯᓄᖓ ᐊᒃᑐᖅᑕᐅᓴᕋᐃᓐᓂᖅᓴᐅᔪᓄᑦ ᐱᓂᕐᓗᒃᑕᐅᓂᕐᒧᑦ − ᐊᕐᓇᐃᑦ ᐊᒻᒪ ᓱᕈᓯᑦ.  

ᐋᓐᓂᖅᑎᕆᑦᑕᐃᓕᒪᑎᑦᓯᓂᖅ ᐊᒻᒪ ᐊᑐᕐᓂᕐᓗᐃᑦᑕᐃᓕᒪᑎᑦᓯᓂᖅ ᐱᓕᕆᔭᐅᓂᖓ ᐸᐅᒃᑑᑎᒃᑯᓐᓄᑦ 

ᖁᕝᕙᓯᖕᓂᖅᐹᖑᓪᓗᓂ ᓯᕗᓪᓕᐅᔾᔭᐅᓯᒪᕗᖅ ᑕᐃᒪᓐᖓᑦ ᑎᒥᓐᖑᖅᑎᑕᐅᓚᐅᖅᓯᒪᖕᒪᑦ ᐸᐅᒃᑑᑎᒃᑯᑦ 1984ᒥ. 

ᐱᒋᐊᓕᓵᖅᑎᓪᓗᒋᑦ ᐊᕐᕌᒍᖏᑦ 1990ᖏᑦ, ᐸᐅᒃᑑᑎᒃᑯᑦ ᓴᖅᑭᑦᑎᓚᐅᖅᓯᒪᔪᑦ ᑕᐃᔭᐅᔪᓂᒃ ᑲᓐᖑᓇᖅᑐᖃᕈᓐᓃᕐᓕ: 

ᐃᓕᓴᖅᓯᓂᖅ ᐊᑲᐅᓐᖏᓕᐅᕈᑕᐅᓂᖓᓂᒃ ᓱᕈᓯᕐᓂᒃ ᖁᓄᔪᕐᓂᐊᕐᓂᒃᑯᑦ ᐊᑐᕐᓂᕐᓗᐃᓂᕐᒥᒃ ᐃᓄᐃᑦ ᓄᓇᓕᖏᓐᓂ, 

ᑕᒪᓐᓇ ᓯᕗᓪᓕᖅᐹᖑᓪᓗᓂ ᖃᐅᔨᓴᐃᓂᐅᓚᐅᖅᓯᒪᔪᖅ.ᓗ  ᖃᐅᔨᓴᐃᓂᕐᒥ ᖃᐅᔨᓚᐅᖅᓯᒪᔪᑦ 85 ᐳᓴᓐᖏᑦ 

ᐋᓐᓂᐊᓯᐅᑎᐅᔪᑦ, ᐸᓖᓯᒃᑯᑦ ᐊᒻᒪ ᐃᓄᓕᕆᔨᒃᑯᑦ ᑐᓴᕆᐊᕐᕕᐅᔪᑦ ᐅᐃᖃᖅᓯᒪᔪᑦ ᖃᐅᔨᒪᔭᖃᕐᓂᖏᓐᓂᒃ ᓱᕈᓯᕐᒥᒃ 

ᖁᓄᔪᕐᓂᐊᕐᓂᒃᑯᑦ ᐊᑐᕐᓂᕐᓗᒃᑕᐅᓯᒪᔪᒥᒃ, ᐅᕝᕙᓗ ᐊᑐᕐᓂᕐᓗᐃᖃᑦᑕᖅᑐᑦ ᓱᓕ ᐅᖃᐅᑕᐅᓯᒪᖏᓐᓂᖏᓐᓂᒃ. 

 

ᒪᓕᒡᓗᒋᑦ ᐊᕐᕌᒍᐊᓂ 2004 ᖃᐅᔨᓴᖅᑕᐅᓚᐅᖅᓯᒪᔪᑦ ᐃᓅᓯᕐᒧᑦ, ᓄᓇᖃᖅᑐᑦ ᐅᑭᐅᖅᑕᖅᑐᕐᒥ ᐱᖓᓱᐊᖅᑎᓪᓗᐊᖅ 

ᑲᓇᑕᐅᑉ ᐊᒡᒍᖅᑐᖅᓯᒪᓂᖏᓐᓂᑦ ᓄᓇᖃᖅᑐᓂᑦ ᑕᑯᖃᑦᑕᖅᓯᒪᕗᑦ ᐋᓐᓂᖅᑎᕆᖃᑦᑕᐅᑎᔪᓂᒃ ᐊᒻᒪ 

ᖁᓄᔪᕐᓂᐊᖅᑕᐅᔪᓂᒃ, ᑎᒡᓕᒐᖅᑐᓂᒃ ᐅᕝᕙᓗ ᑎᒥᒃᑯᑦ ᐋᓐᓂᖅᑎᕆᔪᓂᒃ.  ᐸᓖᓯᒃᑯᑦ ᐅᖃᐅᓯᖃᖅᓯᒪᔪᑦ 

ᐱᕋᔭᖃᑦᑕᖅᑐᑦ ᐅᓄᕐᓂᖏᑦ ᐅᑭᐅᖅᑕᖅᑐᕐᒥ ᖁᕝᕙᓯᖕᓂᖅᓴᐅᓂᖏᓐᓂᑦ ᑲᓇᑕᒥᐅᑕᐅᖃᑎᖏᓐᓂᑦ  2005ᒥ 

ᐱᕋᔭᖃᑦᑕᖅᑐᑦ ᓈᓴᖅᑕᐅᑎᓪᓗᒍᑦ ᐅᑭᐅᖅᑕᖅᑐᕐᒥᐅᑦ ᑎᓴᒪᐃᕋᓪᓗᐊᕐᓗᒍ ᖁᕝᕙᓯᖕᓂᖅᓴᐅᕗᑦ ᑲᓇᑕᒥᐅᑦ 

ᓄᓇᓕᖁᑎᖏᓐᓂᑦ. 

 

ᓇᓗᓇᖏᑦᑎᐊᖅᑐᒃᑯᑦ ᐊᕐᓇᑦ ᐊᖑᑎᓪᓗ ᐋᓐᓂᖅᓯᖅᑕᐅᖃᑦᑕᕐᓂᖏᑦ ᐊᕕᒃᓯᒪᓂᖏᓐᓂ.  ᐊᕐᕌᒍᑦ 30 ᐊᓂᒍᖅᑐᓂ 

ᐊᑯᓐᓂᐊᓂ 1975 ᐊᒻᒪ 2004, ᐊᐃᑉᐸᒥᓂᒃ ᐃᓄᐊᖅᑐᑦ ᐅᓄᕐᓂᖏᑦ ᓄᓇᕗᒥ ᒪᕐᕈᐊᖅᑎᓪᓗᐊᕐᓗᒋᑦ 

ᐅᓄᕐᓂᖅᓴᐅᕗᑦ ᐊᕐᓇᐃᑦ ᐊᖑᑎᓂᑦ ᖁᕝᕙᓯᖕᓂᖅᐸᖑᓪᓗᓂ ᐱᖓᓱᓂ ᐅᑭᐅᖅᑕᖅᑐᕐᒥᐅᑦ ᒐᕙᒪᖏᓐᓂ.1 ᒪᓕᒡᓗᒋᑦ 

ᑲᓇᑕᒥ ᑭᒡᓕᓯᓂᐊᖅᑎᐅᔪᑦ, ᐅᓄᕐᓂᕆᔭᖏᑦ ᐋᓐᓂᖅᑎᖅᑕᐅᕙᒃᑐᑦ ᐊᕐᓇᑦ ᐱᖓᓱᓂ ᐅᑭᐅᖅᑕᖅᑐᕐᒥᐅᑦ ᒐᕙᒪᖏᓐᓂ 

12 ᐳᓴᓪᓗᐊᕆᕙᐃᑦ ᖃᓪᓗᓈᑦ ᓄᓇᖓᓐᓂ ᑲᓇᑕᒥ 7 ᐳᓴᐅᓪᓗᓂ 2.  ᐅᓂᒃᑳᖅᓯᒪᔪᑦ ᖃᐅᔨᓚᐅᖅᑐᑦ ᓄᓇᕕᖕᒥᐅᑦ 

ᐊᑲᐅᓐᖏᓕᐅᕈᑎᖃᕐᓂᖅᐹᖑᓂᖏᓐᓂᒃ ᓵᓐᖓᒃᓯᑎᓪᓗᒋᑦ ᖁᓄᔪᕐᓂᐊᕐᓂᕐᒧᑦ.  ᐊᕐᕌᒍᐊᓂ 2004, ᐊᑕᐅᓯᖅ ᐃᓐᓇᖅ 

ᐱᖓᓱᓂᑦ (32 ᐳᓴᓐ) ᐅᖃᓚᐅᖅᑐᑦ ᑕᐃᒪᓐᓇ ᐱᓂᕐᓗᒃᑕᐅᓪᓗᑎᒃ ᓱᕈᓯᐅᑎᓪᓗᒋᑦ ᓄᓕᐊᕐᓂᒃᑯᑦ 

ᖃᓄᐃᓕᐅᖅᑕᐅᓚᐅᖅᓯᒪᓂᖏᓐᓂ ᐊᒻᒪ ᐅᕝᕙᓗ ᐱᕈᖅᓴᑎᓪᓗᒋᑦ, ᐊᑕᐅᓯᖅ ᐃᓐᓇᖅ ᑕᓪᓕᒪᐅᔪᓂ ᐃᓐᓇᐅᔪᓂ  (20 

ᐳᓴᓐ) ᐊᑲᐅᓐᖏᓕᐅᕈᑎᖃᓚᐅᖅᑐᖅ ᐊᔾᔨᐊᓂᒃ ᐃᓐᓇᐅᓕᕐᖢᓂ.  ᑕᐃᒪᐃᑦᑐᑦ ᐊᖏᓂᖅᓴᐅᔪᑦ 

ᐃᓱᒫᓗᒍᑕᐅᔭᕆᐊᖃᖅᑐᑦ ᐊᕐᓇᐃᑦ: ᐊᕝᕙᓪᓗᐊᖏᑦ ᐅᖃᖅᓯᒪᔪᑦ ᐱᓂᕐᓗᒃᑕᐅᓯᒪᓂᖏᓐᓂᒃ ᖁᓄᔪᕐᓂᐊᕐᓂᒃᑯᑦ 

ᐅᕝᕙᓗ ᐱᒋᐊᖅᑕᐅᖃᑦᑕᖅᓯᒪᓂᖏᓐᓂᒃ ᖁᓄᔪᕐᓂᐊᖅᑕᐅᒐᓱᐊᕐᖢᑎᒃ ᓱᕈᓯᐅᑎᓪᓗᒋᑦ  (49 ᐳᓴᓐᑦ) ᐊᒻᒪ 1\4 

                                                 
1ᖃᐅᔨᓴᐃᔾᔪᑎᓂ ᐅᓂᒃᑳᖅ 2004. 
2 ᐅᓂᒃᑳᓂ ᖃᐅᔨᓴᐃᔾᔪᑎᓂ ᐊᓐᓂᖅᑎᖅᑕᐅᕙᖕᓂᖏᑦ ᐊᕐᓇᑦ ᐅᓄᕐᓂᖏᑦ ᖃᓄᐃᓕᕙᓪᓕᐊᓂᖏᑦ 2006. 



ᐅᖃᖅᓯᒪᔪᑦ ᐊᑲᐅᓐᖏᓕᐅᕈᑎᖃᓚᐅᖅᓯᒪᓂᕐᒥᖕᓂᒃ ᑕᐃᒪᐃᑦᓴᐃᓐᓇᖅ ᐃᓐᓇᐅᓕᕐᖢᑎᒃ (27 ᐳᓴᓐᑦ). ᐊᖑᑎᑦ 

ᐋᓐᓂᖅᑎᕆᔭᐅᖃᑦᑕᕐᓂᖏᑦ ᐃᒃᓯᓐᓇᖅᑕᐅᓯᒪᒋᐊᖃᖏᑦᑐᖅ: 16 ᐳᓴᓐ ᑕᐃᒪᓐᓇᑦᑕᐅᖅ ᐊᑲᐅᓐᖏᓕᐅᕈᑎᖃᓚᐅᖅᑐᑦ 

ᓱᕈᓯᐅᑎᓪᓗᒋᑦ ᐊᒻᒪ 13 ᐳᓴᓐ ᐃᓐᓇᐅᑎᓪᓗᒋᑦ3.  

 

ᑐᓴᒐᒃᓴᑦ ᓄᐊᑕᐅᔪᑦ ᖃᓄᐃᓕᖅᐱᑕᓕ ᐃᓄᐃᑦ ᐋᓐᓂᐊᕐᓂᖏᑦ ᖃᐅᔨᓴᖅᑕᐅᑎᓪᓗᒋᑦ ᓄᓇᕗᒥ (2012), ᐃᒪᓐᓇ 

ᓇᓗᓇᐃᖅᓯᕗᑦ:  

 31 ᐳᓴᓐᖏᑦ ᑭᐅᔪᑦ ᐅᖃᖅᓯᒪᔪᑦ ᐱᓂᕐᓗᒃᑕᐅᓯᒪᕐᔪᐊᕐᓂᖏᓐᓂᒃ ᑎᒥᒥᒍᑦ ᓱᕈᓯᐅᑎᓪᓗᒋᑦ; 

 52 ᐳᓴᓐᖏᑦ ᐊᕐᓇᐃᑦ ᐊᒻᒪ  46 ᐳᓴᓐᖏᑦ ᐊᖑᑎᑦ ᐅᖃᖅᓯᒪᔪᑦ ᐊᑕᐅᓯᐊᕐᖢᑎᒃ ᐱᓂᕐᓗᒃᑕᐅᓯᒪᓂᖏᓐᓂᒃ 

ᑎᒥᒥᒍᑦ ᐋᓐᓂᖅᑎᖅᑕᐅᓪᓗᑎᒃ ᐃᓐᓇᐅᓕᖅᑎᓪᓗᒋᑦ; 

 52d ᐳᓴᓐᖏᑦ ᐊᕐᓇᐃᑦ  ᐊᒻᒪ 22 ᐳᓴᓐᖏᑦ ᐊᖑᑎᑦ ᐅᖃᖅᓯᒪᔪᑦ ᖁᓄᔪᕐᓂᐊᕐᓂᒃᑯᑦ 

ᐱᓂᕐᓗᒃᑕᐅᓯᒪᕐᔪᐊᕐᓂᖏᓐᓂᒃ ᓱᕈᓯᖅᐅᑎᓪᓗᒋᑦ; ᐊᒻᒪᓗ 

 27 ᐳᓴᓐᖏᑦ ᐊᕐᓇᐃᑦ ᐊᒻᒪ 5 ᐳᓴᓐᖏᑦ ᐊᖑᑎᑦ ᐅᖃᖅᓯᒪᔪᑦ ᐱᓕᕆᑎᑕᐅᓯᒪᓂᖏᓐᓂᒃ 

ᖁᓄᔪᕐᓂᐊᖅᑕᐅᓪᓗᑎᒃ ᐃᓐᓇᐅᓕᖅᑎᓪᓗᒋᑦ.  

 

ᑭᒡᓕᓯᓂᐊᖅᑕᐅᓯᒪᔪᑦ ᓴᒡᓗᖏᒻᒪᑕ − ᖁᓄᔪᕐᓂᐊᕐᓂᒃᑯᑦ ᐊᑐᕐᓂᕐᓗᐃᓂᖅ ᐊᒻᒪ ᐃᓚᒌᑦ 

ᐋᓐᓂᖅᑎᕆᖃᑦᑕᐅᑎᖃᑦᑕᕐᓂᖏᑦ ᐱᕐᔪᐊᕌᓘᕗᑦ, ᑲᔪᓯᔪᒃᑯᓪᓗ ᐱᔾᔪᑎᒋᔭᐅᓪᓗᑎᒃ ᐊᒃᑐᐃᓂᖃᖅᑐᑦ ᐃᓄᐃᑦ 

ᓄᓴᓕᖏᓐᓂᒃ ᖃᐅᑕᒫᓐ ᑕᐃᒪᐃᑦᑐᖅ.  ᑕᐃᒪᓐᓇ ᑕᑯᒃᓴᐅᒐᓗᐊᖅᑎᓪᓗᒍ, ᐊᒥᒐᖅᓯᖕᒪᑕ ᓯᐊᒻᒪᒃᓯᒪᒻᒪᕆᒃᑐᒥᒃ 

ᐋᓐᓂᐊᖅᑐᓕᕆᓂᕐᒧᑦ ᐃᓄᓕᕆᔭᐅᓂᕐᒧᓪᓗ ᐱᔨᑦᓯᕈᑎᐅᔪᓂᒃ ᐃᓄᐃᑦ ᓄᓇᓕᖏᓐᓂ ᐅᓄᕐᓂᖅᓴᐅᔪᓂ 

ᐅᑭᐅᖅᑕᖅᑐᕐᒥ, ᐊᒻᒪ ᐱᑐᐃᓐᓇᐅᖏᑦᑐᑎᒍᑦ ᐱᔨᑦᓯᖅᑕᐅᔪᓐᓇᖅᑐᑦ ᑭᓯᐊᓂ ᖃᓪᓗᓈᑦ ᓄᓇᖓᓐᓂ, ᐅᖓᑖᓃᑦᑐᑦ 70 

ᐳᓴᓐ ᐃᓄᐃᑦ ᓄᓇᓕᖏᓐᓂ ᕿᒫᕕᖃᖏᑦᑐᑦ ᐃᓄᐃᑦ ᐊᕐᓇᖏᓐᓄᑦ ᐊᒻᒪ ᓱᕈᓯᖏᓐᓄᑦ ᐋᓐᓂᖅᓯᖅᑕᐅᖃᑦᑕᖅᑐᓄᑦ 

ᐊᖏᕐᕋᖏᓐᓂ.  ᐸᖕᒥᐅᖅᑐᒻᒪᕆᐅᓪᓗᑎᒡᓗ ᐃᒡᓗᖏᑦ ᑕᐃᒪᐃᓐᓂᖓᓄᑦ ᐃᓅᓯᕐᒧᑦ ᐊᒃᑐᐊᓂᖃᖅᑐᓂᒃ 

ᐊᑲᐅᓐᖏᓕᐅᕈᑎᖃᖃᑦᑕᖅᑐᑦ ᐊᒻᒪ ᐱᕕᑭᒃᓴᒧᑦ ᐃᒻᒥᖕᓄᑦ ᐱᓗᐊᓕᖃᑦᑕᖅᑐᑦ, ᐱᖃᓯᐅᑎᓪᓗᒍ ᐃᓚᒌᑦ 

ᐋᓐᓂᖅᓯᕆᖃᑦᑕᐅᑎᓂᖏᑦ ᐊᒻᒪ ᓱᕈᓯᕐᓂᒃ ᖁᓄᔪᕐᓂᐊᕐᓂᒃᑯᒃ ᐊᑐᕐᓂᕐᓗᐃᓂᖅ.  ᐊᖅᑯᑎᖃᕐᓗᑎᒃ ᐃᓕᓐᓂᐊᓯᓐᓈᑦ 

ᑲᑎᒪᓂᕐᓂᒃ, ᐊᕐᕌᒍᑕᒫᖅᓯᐅᑎᒧᓪᓗ ᑲᑎᒪᑎᑦᓯᖃᑦᑕᕐᓂᒃᑯᑦ ᐊᒻᒪ ᐊᓯᖏᑎᒍᑦ ᖃᓄᐃᓕᐅᖅᑎᑦᓯᓂᒃᑯᑦ, ᐸᐅᒃᑑᑎᒃᑯᑦ 

ᑲᑎᒪᔨᖏᑦ ᑕᐃᒪᓐᖓᑦ ᓴᖅᑭᑦᓯᖃᑦᑕᖅᓯᒪᕗᑦ ᐃᓄᖕᓄᑦ ᑐᕌᖓᔪᓂᒃ ᓯᕗᓪᓕᐅᔾᔭᐅᔭᕆᐊᖃᖅᑐᓂᒃ ᐊᒻᒪ ᐊᕐᕌᒍᐊᓂ 

2006 ᐸᐅᒃᑑᑎᒃᑯᑦ ᓴᖅᑭᑦᑎᓚᐅᖅᓯᒪᕗᑦ ᑲᓇᑕᒥ ᐅᐸᓗᖓᐃᔭᐅᑎᐅᔪᖅ ᐊᑐᕐᓂᕐᓗᐃᑦᑕᐃᓕᒪᑎᑦᓯᔾᔪᑎᒃᓴᓂᒃ 

ᐃᓄᐃᑦ ᓄᓇᓕᖕᓐᓂ.  ᑎᒥᐅᔪᖅ ᐊᑐᓕᖅᑎᑦᓯᖃᑦᑕᖅᓯᒪᔪᖅ ᐊᑐᓕᖁᔭᓕᐊᖑᓯᒪᔪᓂᒃ ᐅᐸᓗᖓᐃᔭᐅᑎᓂ ᑕᐃᒪᓐᖓᑦ 

ᐱᓕᕆᔾᔪᑎᒃᓴᖃᓕᕌᖓᒥᒃ. 

 

ᐃᓚᖏᑦ ᐱᔨᑦᓯᕈᑎᖃᐅᖅᑑᒐᓗᐊᑦ, ᑭᓐᖒᒪᔭᐅᔪᓄᑦ ᐃᓄᐃᑦ ᓱᕈᓯᖏᓐᓄᑦ ᑭᓐᖒᒪᔭᐅᔪᑦ ᒫᓐᓇᐅᔪᖅ 

ᐊᖑᒻᒪᑎᔭᐅᖏᒻᒪᑕ ᐃᓱᒪᓕᕆᓂᒃᑯᑦ ᐱᔨᑦᓯᕈᑎᖃᕐᓂᒃᑯᑦ, ᐃᓄᓕᕆᔨᒃᑯᓪᓗ ᐊᑐᐊᒐᖏᑎᒍᑦ ᐊᒻᒪ ᐱᖅᑯᓯᖏᑎᒍᑦ, 

ᐃᖅᑲᖅᑐᐃᕕᒃᑯᓪᓗ ᐃᖏᕐᕋᓂᒃᑯᑦ, ᕿᒫᕕᒃᑎᒍᑦ, ᐅᕝᕙᓗ ᐃᓕᖅᑯᓯᕐᒥᒃ ᐊᑐᕐᓗᑎᒃ ᐱᔨᑦᓯᕈᑎᐅᔪᓂᒃ ᖃᓄᑐᐃᓐᓇᖅ 

ᐊᖑᒻᒪᑎᖏᒻᒪᑕ.  ᐊᒻᒪᓗ ᐃᓄᒃᑎᑐᑦ ᐅᖃᐅᓯᖅ 4 ᐊᑐᖅᑕᐅᖏᓐᓇᕋᓂ, ᑭᓯᐊᓂᓕ ᒪᓕᒃᓯᓯᒪᑐᐃᓐᓇᖅᑐᖅ 

ᖃᓄᐃᑦᑐᓂᒃ ᐱᔨᑦᓯᖅᑎᐅᔪᑦ ᐊᑐᐃᓐᓇᐅᑎᑦᓯᖕᒪᖔᑕ.  ᐊᒥᒐᖅᓯᔪᑦ ᐃᓕᓐᓂᐊᖅᓯᒪᔪᓂᒃ ᐅᕝᕙᓗ ᓄᓇᓕᖕᓂ 

ᐃᑲᔪᖅᑎᐅᔪᓂᒃ ᐱᓕᕆᐊᖃᕐᓂᐊᕐᓗᑎᒃ ᓱᕈᓯᕐᓂᒃ ᐊᒃᓱᕈᖅᓯᒪᔪᓂᒃ ᐅᕝᕙᓗ ᐃᓄᐃᑦ ᐃᓕᖅᑯᓯᖓᑎᒍᑦ ᒪᒥᓴᐃᔾᔪᑎᓂᒃ 

ᐊᒥᒐᖅᓯᖕᒪᑕ. ᐃᓱᒪᓕᕆᓂᕐᒧᑦ ᐱᔨᑦᓯᕈᑎᖃᖏᑦᑐᑦ ᒪᒃᑯᒃᑐᑦ ᓱᕈᓯᑦ ᐱᓗᐊᖅᑐᒥᒃ.  ᑐᑭᒧᐊᒃᑎᑦᓯᖏᑦᑐᑦ 

ᐱᔨᑦᓯᕈᑎᐅᔪᓂᒃ ᓇᓗᓇᐃᖅᓯᔾᔪᑎᓂᒃ ᐊᑲᐅᓐᖏᓕᐅᕈᑕᐅᔪᓂᒃ.  ᐊᑐᖅᑕᐅᑦᓯᐊᕐᓂᖅᓴᐅᔪᓐᓇᖅᑐᖅ ᐃᓕᓐᓂᐊᕐᕕᒃ, 

                                                 
3 ᓄᓇᕕᒃ ᑲᑎᒪᔨᖏᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᐊᒻᒪ ᓚᕙᐅᓪ ᓯᓚᑦᑐᓴᕐᕕᒡᔪᐊᖓ ᖃᓄᐃᑉᐱᑕ ᓄᓇᕕᒃ  

ᖃᐅᔨᓴᖅᑕᐅᑎᓪᓗᒍ 2004. 
4 ᖃᐅᔨᓴᐃᔾᔪᑎᓂ ᐅᓂᒃᑳᖅ 2004. 



ᑕᐃᒃᑯᐊ ᐊᒃᑐᐃᖕᒪᑕ ᐃᓘᓐᓇᖏᓐᓂᒃ ᐃᓄᖕᓂᒃ ᓱᕈᓯᕐᓂᒃ ᐊᒻᒪ ᐃᓚᒋᔭᐅᔪᓂᒃ. ᑕᐃᒪᓐᓇ ᐱᓕᕆᔭᐅᑦᑎᐊᕈᓐᓇᖅᑐᓂᒃ 

ᐱᑕᖃᖅᑐᖅ, ᑭᓯᐊᓂᓕ ᐅᓄᖏᑦᑑᔪᑦ ᐊᒻᒪ ᐊᑐᖅᑕᐅᓐᖏᓗᐊᖅᑐᑦ. 

 

ᐱᑕᖃᖅᐸᒌᒃᑐᑦ ᐊᐅᓚᔾᔭᐃᒋᐊᕈᑎᑦ 

 

ᐊᒥᒐᖅᓯᒐᓗᐊᖅᑎᓪᓗᒋᑦ ᐊᑐᖅᑕᐅᔪᓐᓇᖅᑐᓂᒃ ᐊᒻᒪ ᐃᑲᔪᖅᑐᐃᓂᕐᒧᑦ ᐱᔨᑦᓯᕈᑕᐅᔪᓐᓇᖅᑐᓂᒃ ᐊᒻᒪᓗ 

ᐱᓕᕆᔾᔪᑎᒃᓴᖏᓐᓂᒃ ᐃᓄᐃᑦ ᐱᓂᕐᓗᒃᑕᐅᓯᒪᔪᑦ ᐋᓐᓂᖅᑎᕆᓂᒃᑯᑦ, ᐅᓄᖏᑦᑐᓂᒃ ᐅᒃᑐᕋᐅᑎᖃᕈᓐᓇᖅᑐᑦ 

ᐱᑐᐃᓐᓇᐅᖏᑦᑐᒃᑯᑦ ᐱᓕᕆᐊᒃᓴᑦ ᐊᐅᓚᔾᔭᒃᑕᐅᒋᐊᕈᑎᖏᓐᓄᑦ ᓴᓇᔭᐅᕙᓪᓕᐊᓕᖅᑐᑦ ᐊᖑᒻᒪᑎᖁᓪᓗᒋᑦ 

ᑭᓐᖒᒪᔭᐅᔪᓄᑦ. 

 

ᐸᐅᒃᑑᑎᒃᑯᑦ ᒫᓐᓇᕋᑖᖑᓚᐅᖅᑐᖅ ᐱᔭᕇᖅᓯᓚᐅᖅᑐᑦ ᐊᑐᓕᖅᑎᑦᓯᓂᕐᒥᒃ ᑕᖅᑲᒃᑯᐊ ᑐᓴᐅᒪᔾᔪᑎᒃᓴᖏᓐᓄᓂᑦ 

ᓴᓇᕐᕈᑎᓂᒃ ᑕᐃᔭᐅᔪᒥᒃ ᑮᓇᖅ ᐃᔨᖅᓯᒪᔪᖅ, ᑖᓐᓇ ᓴᓐᖏᔫᓪᓗᓂ ᒪᕐᕉᓕᖅᑲᖓᔪᖅ ᑕᕐᕆᔭᒐᐅᔪᖅ 

ᐊᑯᑭᑦᑐᕐᒥᐅᑕᕐᒥᒃ ᐃᓄᖕᒥᒃ ᖁᓄᔪᕐᓂᐊᖅᑕᐅᕙᒃᑐᕕᓂᕐᒥᒃ ᐊᐱᖅᓱᖅᑎᓪᓗᒋᑦ, ᓂᖏᐅᖓ/ᐊᓈᓇᑦᓯᐊᖓ 

ᐃᓱᒪᓕᕆᔨᒋᓪᓗᓂᐅᒃ. ᑐᒡᓕᐊᓂ ᑕᑯᒃᓴᐅᔪᒃᓴᖅ ᐃᔨᒋᓂᖅᓴᐅᓪᓗᓂ ᐊᐃᖅᓱᖅᑕᐅᑎᓪᓗᒍ ᐃᓐᓇᐅᔪᖅ ᐊᓂᒍᐃᓂᑯ 

ᐱᓂᕐᓗᒃᑕᐅᖃᑦᑕᕐᓂᕕᓂᖓᓂᒃ.  ᑕᑯᓐᓇᒐᒃᓴᐅᔪᖅ ᓴᓇᔭᐅᓚᐅᖅᓯᒪᔪᖅ ᐃᓕᓐᓂᐊᖅᑎᑦᓯᔾᔪᑕᐅᓂᐊᕐᓗᓂ 

ᐃᓅᓘᓯᓕᕆᔨᓄᑦ ᐊᒻᒪ ᐃᓕᓴᐃᔨᓄᑦ ᐊᒻᒪ ᐱᖃᓯᐅᔾᔨᓯᒪᔪᖅ ᒪᓕᒐᕐᓂᒃ ᑐᑭᒧᐊᒍᑎᐅᔪᓂᒃ.  ᓯᕗᓪᓕᖅᐹᒥ 

ᐊᑯᑭᒃᑐᕐᒥᐅᓂ ᓴᓇᔭᐅᓂᑯ ᐊᒻᒪ ᑕᐃᓂᔅᓂᓄᑦ, ᐸᐅᒃᑑᑎᒃᑯᑦ ᓴᓇᓚᐅᖅᑐᑦ ᑕᕐᕆᔭᒐᖅ ᖃᓪᓗᓈᑎᑑᖓᔪᖅ 

ᐃᓄᒃᑎᑑᓕᖅᑎᑕᐅᓪᓗᓂ ᑎᓴᒪᐅᔪᓄᑦ ᐅᖃᐅᓯᖃᑎᒌᖏᑦᑐᓄᑦ. ᐸᐅᒃᑑᑎᒃᑯᑦ ᓴᓇᓯᒪᖕᒥᔪᑦ ᑲᑎᒪᑎᑦᓯᔨᐅᑉ ᐊᒻᒪ 

ᐃᓚᐅᔪᓄᑦ ᒪᓕᒐᐅᔪᓂᒃ ᑐᑭᒧᐊᒍᑎᓂᒃ. ᑖᒃᑯᐊ ᑎᑎᕋᖅᓯᒪᔪᑦ ᐱᓕᕆᔾᔪᑎᒃᓴᐅᔪᑦ ᐊᑐᖅᑕᐅᒐᔭᖅᑐᑦ 

ᐃᓕᓐᓂᐊᕈᑕᐅᓗᑎᒃ ᓴᓇᕐᕈᑎᐅᓗᑎᒃ ᐊᒻᒪ ᖃᐅᔨᒋᐊᕈᑕᐅᖃᑦᑕᕐᓗᑎᒃ ᐃᖅᑲᓇᐃᔭᖅᑎᐅᔪᓄᑦ ᑕᑯᖅᑳᖅᐸᒃᑐᓄᑦ  

ᐱᓂᕐᓗᒃᑕᐅᓯᒪᔪᓂᒃ ᐅᕝᕙᓗ ᐊᓂᒍᐃᓯᒪᔪᓂᒃ ᐊᑐᕐᓂᕐᓗᒃᑕᐅᓯᒪᓂᕐᒥᖕᓂᑦ ᐃᓄᐃᑦ ᓄᓇᓕᖕᓂᖏᓐᓂ.  

ᖃᐅᔨᓴᐅᑕᐅᓪᓗᓂ ᐱᓕᕆᐊᖑᔪᖅ ᓄᓇᕕᖕᒥ ᑕᐃᔭᐅᔪᖅ “ᐱᐅᔪᖅ ᒪᐅᓇ ᐊᒃᑐᖅᑕᐅᒋᐊᖅ ᐱᐅᓐᖏ ᒪᐅᓇ 

ᐊᒃᑐᖅᑕᐅᒋᐊᖅ” ᓇᓗᓇᐃᖅᑕᐅᓯᒪᓕᖅᑐᖅ ᓯᕗᒧᐊᑦᑎᐊᖅᑐᒻᒪᕆᐅᓂᖓᓂᒃ. ᐱᒋᐊᖅᑕᐅᓚᐅᖅᓯᒪᔪᖅ ᓄᓇᕕᖕᒥ 

ᑲᑎᒪᔨᕋᓛᖏᓐᓄᑦ ᖁᓄᔪᕐᓂᐊᖅᑕᐅᓂᒃᑯᑦ ᐊᑐᕐᓂᕐᓗᐃᑦᑕᐃᓕᒪᑎᑦᓯᓂᕐᒧᑦ, ᑐᕌᒐᒃᓴᖓ ᐱᓕᕆᐊᑉ ᐱᖃᓯᐅᔾᔨᓯᒪᔪᖅ 

ᐃᑲᔪᖅᑐᐃᔾᔪᑎᒃᓴᓂᒃ ᐊᖓᔪᖅᑳᕆᔭᐅᔪᓄᑦ ᓇᓗᓇᖏᔾᔪᑎᓂᒃ ᑐᑭᓯᒪᓂᖅᓴᐅᖁᓪᓗᒋᑦ ᖃᐅᔨᒪᓂᖅᓴᐅᓂᐊᕐᒪᑕ 

ᖁᓄᔪᕐᓂᐊᖅᑕᐅᔪᕕᓂᕐᓂᒃ ᐊᒻᒪ ᐃᓕᓐᓂᐊᖁᓪᓗᒋᑦ ᖃᓄᐃᓕᐅᕆᐊᖃᕐᒪᖔᑕ ᖃᐅᔨᒍᑎᒃ ᐊᒻᒪ ᐱᖃᑎᒋᓗᒍ ᓱᕈᓯᖅ 

ᖁᓄᔪᕐᓂᐊᖅᑕᐅᔪᕕᓂᐅᔪᖅ.  ᑕᒪᑐᒧᖓ ᐱᓕᕆᔾᔪᑎᒃᓴᑦ ᐅᓄᑲᓪᓚᒃᑐᑦ ᓴᓇᔭᐅᓚᐅᖅᓯᒪᔪᑦ ᑎᓕᐅᕆᔾᔪᑕᐅᓂᐊᕐᓗᑎᒃ 

ᐅᔾᔨᕈᓱᓕᖅᑎᑦᓯᓂᕐᒥᒃ ᐱᖓᓱᓂᒃ ᐅᖃᐅᓯᕐᓂᒃ ᐊᑐᕐᖢᑎᒃ (ᐃᓄᒃᑎᑐᑦ, ᐅᐃᕖᑎᑦ ᖃᓪᓗᓈᑎᑐᓪᓗ) ᐅᖃᓕᒫᒐᓂᒃ 

ᑕᐃᔭᐅᔪᓂᒃ "ᑲᑐᔾᔨᓗᑕ ᓱᕆᓯᕗᑦ ᓴᐳᒻᒥᓚᐅᕐᓚᕗᑦ," ᑖᒃᑯᐊ ᑐᓴᖅᑎᑦᓯᔪᑦ ᐅᖃᓕᒫᖅᑎᒥᒃ ᐱᔾᔪᑕᐅᔪᓂᒃ ᓱᕈᓯᐅᑉ 

ᓇᓗᓇᐃᖅᑕᖓ ᖁᓄᔪᕐᓂᐊᕐᓂᒃᑯᑦ ᐱᓂᕐᓗᒍᑕᐅᖕᒪᖔᑦ ᓱᓕᖕᒪᖔᑦ, ᖃᓄᕐᓗ ᐅᖃᐅᓯᖃᕆᐊᖃᕐᒪᖔᑕ ᐱᔾᔪᑕᐅᔪᒥᒃ 

ᖃᓄᕐᓗ ᐃᓐᓇᐅᔪᑦ ᑎᓕᐅᕆᔪᓐᓇᕐᒪᖔᑕ ᐅᖃᖁᓪᓗᒋᑦ ᖃᓄᐃᓕᐅᖅᑕᐅᓚᐅᕐᓂᖏᓐᓂᒃ. ᐊᒻᒪᓗ ᐅᓪᓗᓄᑦ 

ᐱᖓᓱᓄᑦ ᐃᓕᓐᓂᐊᓯᓐᓈᑦ ᑲᑎᒪᐅᑕᐅᔾᔪᑎᒃᓴᓄᑦ ᐃᓕᓐᓂᐊᕐᕕᖕᓂ ᐊᒃᐸᓯᖕᓂᖅᓴᓂ. 

ᐃᔨᒋᓂᖅᓴᐅᓂᐊᖅᑐᑦ ᐱᓕᕆᐊᒃᓴᒥ ᐃᓕᓐᓂᐊᖅᑎᑕᐅᖁᓪᓗᒋᑦ ᓱᕈᓯᑦ ᖃᐅᔨᒪᓂᖅᓴᐅᓕᕐᓂᐊᕐᒪᑕ ᖁᓄᔪᕐᓂᐊᕐᓂᒃᑯᑦ 

ᐊᑐᕐᓂᕐᓗᐃᓂᐅᑉ ᒥᒃᓵᓄᑦ ᐊᒻᒪ ᑎᓕᐅᕐᓗᒋᑦ ᐅᖃᖃᑦᑕᖁᓪᓗᒋᑦ ᐃᓐᓇᕐᓄᑦ ᐊᑐᖅᓯᒪᔭᖏᓐᓂᒃ.  

ᐃᓗᓕᕆᓪᓗᐊᑕᖅᑕᖓ ᐃᓚᐅᑎᑦᓯᓂᕐᒧᑦ ᐃᓕᓴᐃᓂᕐᒥᒃ ᓱᕈᓯᕐᓂᒃ ᑕᓪᓕᒪᐅᔪᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᐅᔪᑦ 

ᐃᓗᐊᓂ ᐱᐅᔪᖅ ᒪᐅᓇ ᐊᒃᑐᖅᑕᐅᓗᓂ ᐱᐅᓐᖏ ᒪᐅᓇ ᐊᒃᑐᖅᑕᐅᓗᓂ ᐱᓕᕆᐊᑎᒍᑦ: 

1. ᑎᒥᒐᐅᓇ! I ᐱᔪᓐᓇᐅᑎᖃᖅᑐᖓ ᖃᐅᔨᒪᒋᐊᒥᒃ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᖓᖏᓐᓂᒃ 

2. ᐅ'ᐅ. ᐃᒃᐱᒍᓱᖕᓂᖅ ᑕᐃᒪᐃᓕᐅᕆᐊᖃᖏᓐᓂᕐᒧᑦ. ᑕᐃᒪᓕ ᑕᒻᒪᖅᑐᒥᒃ ᐃᒃᐱᒍᓱᓕᕈᒪ ᓇᓕᖅᑯᓪᓗᒍᓗ. 

ᐃᓛᓐᓂᒃᑯᑦ ᐊᐱᖅᓱᖃᑦᑕᕆᐊᖃᕋᒪ. 



3. ᐱᔪᓐᓇᐅᑎᖃᖅᑐᖓ ᐋᒃᑳᕆᐊᒃᓴᖅ ᐊᒻᒪ ᕿᒪᐃᔭᕆᐊᓴᖅ. 

4 ᐅᖃᐅᔾᔨᔪᓐᓇᖅᐳᖓ ᐊᒻᒪ ᐅᖃᐃᓐᓇᕐᓗᖓ ᑭᓯᐊᓂ ᑭᓇᒧᑦ ᐅᒃᐱᕆᔭᐅᓕᕈᒪ 

5. ᐸᓯᔭᒃᓴᐅᓚᐅᖅᓯᒪᓐᖏᓚᖓ ᑕᐃᒪᓐᖓᑦ. 

 

 

ᑖᒃᑯᓄᖓ ᐱᓕᕆᐊᒃᓴᓄᑦ ᐊᐅᓚᔾᔭᐃᒋᐊᕈᑎᐅᔪᑦ ᐱᒻᒪᕆᐅᕗᑦ ᐊᓪᓗᕆᐊᕈᑕᐅᓂᐊᕐᓗᑎᒃ ᐊᖑᒻᒪᑎᓂᕐᒧᑦ 

ᑭᓐᖒᒪᔭᐅᔪᓂᒃ ᐱᓂᕐᓗᒃᑕᐅᓯᒪᔪᓄᑦ ᐃᓚᒌᑦ ᐋᓐᓂᖅᑎᕆᓂᖏᓐᓄᑦ ᐊᒻᒪ ᖁᓄᔪᕐᓂᐊᖅᑕᐅᓂᒃᑯᑦ ᑭᓯᐊᓂᓕ ᓱᓕ 

ᐊᒃᓱᐊᓗᒃ ᐃᖅᑲᓇᐃᔭᕆᐊᖃᕐᒪᑕ ᓱᓕ. ᖃᐅᔨᓴᐃᒃᑲᓐᓂᕆᐊᖃᖅᑐᑦ ᐃᑲᔪᖅᑐᐃᖁᓪᓗᒋᑦ ᓇᓗᓇᐃᓯᒐᓱᐊᕐᓂᖏᑦ 

ᖃᓄᑎᒋᑦ ᐊᑐᕐᓂᕐᓗᐃᕙᖕᓂᕆᔭᖏᑦ, ᑐᑭᓯᕚᓪᓕᖁᓪᓗᒋᑦ ᐊᑑᑎᖃᖅᑐᓂᒃ ᓴᓇᕐᕈᑎᒃᓴᐅᓂᐊᖅᑐᓂᒃ 

ᑕᐃᒪᓐᓇᐃᓕᐅᖏᓐᓂᖅᓴᐅᖁᓪᓗᒋᑦ ᐊᒻᒪ ᐊᒃᑐᐃᖏᓐᓂᖅᓴᐅᖁᓪᓗᒋᑦ. 

ᑐᓴᕆᐊᒃᑲᓐᓂᕈᒪᒍᕕᒃ ᐸᐅᒃᑑᑎᒃᑯᑦ ᐃᖅᑲᓇᐃᔭᖅᓯᒪᔭᖏᓐᓂᒃ ᑕᒪᑐᒧᖓ, ᑕᑯᒋᐊᕐᓗᒍ ᐅᓇ 

http://pauktuutit.ca/.  

 

 

 


